
70 Soll uns ja nicht seyn new/ Gott hat dazu bescheiden
Vorlengst die kinder seyn/ der eingang ists zum Reich
Der Himmel Gottes statt. Drumb last uns nicht seyn weich/
Dann durch viel triibsal wir dahin sollen eingehen/

Ob wir die schon auff erd/ mit kummer auffzustchen:
Da wird denn grosser seyn die ewigwehrend frewd/
Wann Gott wegnehmen wird all unser hertzenleid.
Abwaschen wird er auch von unsern nassen augen/

Die bittre thrinen schwer/ die doch zu nichtes taugen/
So kom HErr Christ nun kom/ trést uns durch deinen Geist/
Der uns nur trdsten kan/ und auch der Troster heist/
Gib uns die rechte salb/ lal uns durch die erquicken/
Dafl wir gediildig nun in dieses Creutz uns schicken/
Nichts reden wider dich/ uns halten sanfft und still/
Vnd wie der deine ist/ so sey auch unser will:

Laf} unser leben doch in ruh fortan zubringen/

Wend ab was schaden bringt/ lafl uns im ohre klingen
Dein gnade/ trost und krafft/ und uns nicht gar verlall/
Dafl wir/ wanns dir gefellt/ dir mégen dienen bafl/

Vnd bringen wieder ein/ was wir vor nachgelassen/

Auff dich in zuversicht allein uns gar verlassen.

Ach HErr mit deinem Geist/ uns jmmer stehe bey/

Jn unsre hertzen gib den uns gewill und new/

Vnd hilff uns frewdig doch dif} Creutz auch iiberwinden/
Ja unsrer hertzen angst/ mit deiner salb verbinden/

Auff dafl wir riithmen dich/ dir geben lob und ehr/

Jn unserm Christenthumb zunehmen mehr und mehr/
Vnd dencken an dein gnad die michtig in den schwachen/
Die in eim augenblick du kanst viel stircker machen/

Als menschlich artzeney/ dein nahme sey gepreist/

Wir thun mit leib und seel uns HErr dir gantz ergeben/
Fiihr uns den rechten weg nochmals in unserm leben,
Verleihe iberall was selig uns und gut/
Weil wir in deinem schutz/ seynd in der héchsten hut/
105 Ach Gott wann dirs gefellt/ wohn uns bey mit deim segen/
Dafl wir drin spiiren mehr wie viel daran gelegen/
Von deinem dienste nie in rechter furcht ablahn/
Vnd bey der warheit dein im glauben fest bestahn:
Drumb nun o liebe seel in uns zur ruh dich giebe/
110 Denck doch an Gottes gnad sein giite und sein liebe/
Daf er nie die vergist/ die jhm vertrawen fest/
Vnd was er uns zuschickt/ das sey das allerbest/
Ja das es miisse uns zu unsern nutzen dienen/
Daf} Sie* mit seinem liecht Gott gnidig angeschienen/




